
ODA E AVOKATEVE TE KOSOVES
ADVOKATSKA KOMORA KOSOVA
KOSOVA BAR ASSOCIATION

Né pajtim me nenet 42. par. 2, nenin 50 dhe 51 té Ligjit pér Avokatiné nr. 04/L- 193,
lidhur me nenin 87.1.4 té Statutit té OAK-sé, Kuvendi i Odés sé Avokatéve té Kosovés
né mbledhjen e vet té rregullt, t&€ mbajtur mé 26 Qershor 2023, miraton si né vijim:

Rregullore pér Procedurén Disiplinore pér Avokaté dhe Praktikanté

Dispozitat e pérgjithshme

Neni 1
Qéllimi dhe fushéveprimi

Me kété rregullore pércaktohet procedura disiplinore pér avokatét dhe praktikantét
té regjistruar né OAK, né pajtim me Ligjin pér Avokating, Statutin, Kodin e e Etikés
Profesionale té Avokatit dhe akte tjera normative t&¢ OAK-sé. Procedura disiplinore
zbatohet me qéllim té pércaktimit té pérgjegjésisé disiplinore té avokatit apo
praktikantit té avokatit.

Neni 2
Pérkufizimet

Shprehjet e pérdorura né kété rregullore kané kéto kuptime:

OAK - Oda e Avokatéve té Kosovés.

Ushtrues té fletéparaqitjes - personi fizik, juridik dhe organet tjera.

Procedura disiplinore - zhvillimi i procedurés disiplinore ndaj avokatit apo
praktikantit, kundér té cilit &éshté wushtruar fletéparaqitja disiplinore, hetimi
disiplinor, procedimi i propozimit dhe zhvillimin e procedurés disiplinore para
Komisionit Disiplinor dhe Komisionit pér Ankesa.

Arsye e bazuar - posedimi i provave qé do té bindte njé vézhgues objektiv se me

veprim apo mosveprim avokati apo praktikanti ka béré shkelje disiplinore té
pércaktuar me aktet normative té OAK-s¢, pér té cilén parashihet masé disiplinor.

Shkelja Disiplinore - shkeljet e detyrimeve dhe cénimit té autoritetit t& avokatisé té
pércaktuara me normativén e OAK-sé.

I paraqituri - avokati apo praktikanti i avokatit i regjistruar né OAK, ndaj té cilit éshté
ushtruar fletéparagqitje disiplinore apo propozimi pér masé disiplinore.

Masé disiplinore - Masat e pércaktuara me Ligjin pér Avokatiné dhe Statutin e OAK-
S€.

Neni 3
Parimet e Procedurés Disiplinore

1. I paraqituri ndaj té cilit zhvillohet procedura disiplinore konsiderohet qé nuk ka
béré shkelje disiplinore deri né vendimin e té formés sé preré.

2. Meédyshjet lidhur me ekzistimin e fakteve relevante pér ¢éshtjen apo pér
zbatimin e ndonjé dispozite té Ligjit pér Avokatingé, Statutin dhe aktet tjera té
OAK-sé interpretohen né favor té té paraqgiturit dhe té drejtave té tij sipas
Kushtetutés sé Republikés sé Kosovés.

3. Shkeljet dhe masat disiplinore pércaktohen vetém sipas ményrés sé paraparé me
aktet normative t&¢ OAK-sé. Askujt nuk mund t'i shqiptohet masé disiplinore
pér shkeljet té cilat para kryerjes sé tyre nuk jané paraparé si shkelje disiplinore
sipas normativés sé¢ OAK-sé.

Neni 4
Organet Disiplinore

1. Organet Disiplinore, jané si né vijim:
1.1.  Zyra e Prokurorit Disiplinor,
1.2.  Komisioni Disiplinor,
1.3.  Komisioni i Ankesave.

Neni 5
Pavarésia e Organeve Disiplinore

Organet Disiplinore veprojné né ményré té pavarur dhe té paanshme.

Neni 6
Gjuha dhe pérkthimi

1. Procedura disiplinore nga organet disiplinore zhvillohet né njérén nga gjuhét
zyrtare né Kosové.

2. Palét dhe pjesémarrésit tjeré né proceduré njoftohen pér té drejtén e tyre pér
t'u deklaruar né gjuhén e vet. Pala qé merr pjesé né proceduré disiplinore e cila
nuk e njeh gjuhén né té cilén zhvillohet procedura disiplinore njoftohet pér té

drejtén e tij né pérkthim. Pérkthimi i sigurohet pérmes njé pérkthyesi, me
shpenzime té OAK-sé. Hegja doré nga kjo e drejté duhet té konstatohet né
procesverbal.

Neni 7
Fillimi i procedurés disiplinore

1. Cdo kush mund té parashtroj fletéparaqitje disiplinore e cila paraget bazé pér
zhvillimin e hetimeve disiplinore ndaj avokatit apo praktikantit té avokatisé.

2. Prokurori Disiplinor mund té filloj hetimet disiplinore edhe sipas detyrés
zyrtare.

3. Procedurén disiplinore e fillon Prokurori Disiplinor me ngritjen e propozimit
pér zhvillimin e Procedurés Disiplinore.

Neni 8
Autorizimet dhe pérgjegjésité e Prokurorit Disiplinor

Pérgjegjésité, veprimet, autorizimet dhe zgjedhja e Prokurorit Disiplinor rregullohet
me Statutin, rregulloren pér stafin e OAK-sé dhe rregulloren pér funksionimin e
Zyrés sé Prokurorit Disiplinor t&€ OAK-sé.

Neni 9
Pérjashtimi i Prokurorit Disiplinor

1. Dispozitat e Kodit té Procedurés Penale té Kosovés, té cilat rregullojné
pérjashtimin e Prokurorit té Shtetit, zbatohen pérshtatshmérisht kur paragiten
rrethanat pér pérjashtimin e Prokurorit Disiplinor.

2. Neése prokurori méson se ekziston ndonjé arsye pér pérjashtim, ndérpret ¢do
aktivitet lidhur me ¢éshtjen dhe pér kété e njofton me shkrim brenda 3 ditésh,
Késhillin Drejtues t&€ OAK-sg, i cili vendos lidhur me pérjashtimin e tij.

3. Palét né proceduré kané té drejté té kérkojné pérjashtimin e Prokurorit
Disiplinor nga pérfaqésimi i rastit né proceduré, sapo té keté mésuar pér
ekzistimin e arsyeve pér pérjashtim. Kérkesén pér pérjashtim té Prokurorit
Disiplinor pala duhet té parages me shkrim sé paku 3 (tre) dité para seancés.

4. Pérjashtimisht, pér shkaget e mésuara mé voné, pala mund ta paraqes gjaté
seancés kérkesén pér pérjashtimin e Prokurorit Disiplinor.

5. Kryetari i Kolegjit Disiplinor e urdhéron palén qé kérkesén nga paragrafi 4 ta
parages me shkrim né afat prej 3 (tre) ditésh, né té kundértén konsiderohet se
ka heqé doré nga kérkesa.

6. Kryetari i Kolegjit Disiplinor brenda afatit prej 3 (tre) ditésh do t'ia dérgoj
Késhillit Drejtues té OAK-sé kérkesén pér pérjashtim, i cili duhet té vendosé
né afatin prej 5 (pesé) ditésh.

7. Nése aprovohet pérjashtimi i Prokurorit Disiplinor, automatikishit detyrén e tij
e merr Kryetari i Komitetit pér Etiké Profesionale ose ndonjéri nga anétarét e
Komitetit pér Etiké Profesionale.

Neni 10
Fletéparaqitja

1. Fletéparaqitja i drejtohet Zyrés sé Prokurorit Disiplinor t&¢ OAK-sé dhe e njéjta

pérmban:

1.1. Emrin, mbiemrin, adresén, numrin e telefonit té personit qé ushtron
fletéparagqitjen;

1.2.  Emrin dhe mbiemrin e avokatit apo praktikantit té paraqitur;

1.3.  Pérshkrimin e kohés, vendit dhe ményrés sé shkeljes sé pretenduar

disiplinore si dhe provat qé mbéshtesin bazén pér fillim té Procedurés
Disiplinore.

Neni 11
Shqyrtimi Paraprak nga Zyra e Prokurorit Disiplinor

1. Zyra e Prokurorit Disiplinor sipas fletéparagqitjes sé paraqitur do té kryej veprimet
hetimore té nevojshme dhe pas késaj:

1.1.

1.2

1.3.

1.4.

1.5.

Me vendim do ta hedhé poshté fletéparaqitjen brenda afatit prej 60 ditésh,
nése konkludon se veprimet e paraqgitura nuk kané elemente té shkeljes
disiplinore ose pér shkak té arritjes sé parashkrimit té shkeljes dhe té
zhvillimit té procedurés disiplinore;

Nése brenda afatit prej 60 dite nuk éshté hudhur fletépraraqgitja
konsiderohet qé kané filluar hetimet disiplinore.

Do té pérpilojé propozimin pér zhvillimin e procedurés disiplinore pér
shkeljen disiplinore dhe té njejtén e pérfagéson;

Kundér vendimit pér hedhje poshté té fletéparaqitjes disiplinore,
paraqitési i fletéparaqitjes ka té drejté kundérshtimi, népérmjet Prokurorit
Disiplinor té Odés, né afat prej 8 (teté) ditésh nga dita e pranimit té
vendimit. Kundérshtimi i dérgohet té paraqiturit i cili ka té drejté qé té
paraget pérgjigje né kundérshtim né afat prej 8 (teté) dité;

Lidhur me kundérshtimin pér hedhje té fletéparaqitjes, pérfundimisht
vendos Komisioni I Ankesave i Odés sé Avokatéve té Kosovés.

Zyra e Prokurorit Disiplinor pas pranimit té fletéparaqitjes njofton té

paraqiturin lidhur me fillimin e hetimit disiplinor dhe kérkon pérgjigje me
shkrim né lidhje me pretendimet e fletéparaqitjes né afatin prej 8 ditéve.

Neni 12
Hetimi Disiplinor

1. Zyrae Prokurorit Disiplinor ka kompetenca pér kérkimin dhe marrjen e

déshmive nga subjektet qé¢ mund té jené né dijeni pér faktet e nevojshme
lidhur me ¢éshtjen qé éshté objekt i hetimit disiplinor.

2. Cdo anétar i OAK-sé obligohet qé né afatin prej 15 ditésh té ofroj déshmi né

cilésiné e déshmitarit sipas kérkesés nga Zyra e Prokurorit Disiplinor.

Neni 13
Propozimi pér fillimin e procedurés disiplinore

1. Zyra e Prokurorit Disiplinor pérgatité propozim dhe té njéjtin ia dérgon
Komisionit Disiplinor.

2. Propozimi pérfshin:

21. Emrin, mbiemrin, adresén dhe numrin e telefonit té parashtruesit té
fletéparagqitjes;

2.2.  Emrin, mbiemrin, adresén, numrin e licencés té té paragqiturit;

2.3.  Emeértimin e shkeljes disiplinore duke iu referuar Statutit, Kodit Etik dhe
akteve tjera normative té OAK-sg;

2.4. Pérshkrimin e kohés, vendit dhe ményrés sé shkeljes sé pretenduar
disiplinore;

2.5.  Shpjegimin e arsyeve pér paraqitjen e propozimit bazuar né rezultatet e
hetimit dhe provat qé vértetojné faktet kryesore;

2.6. Rekomandimin e Zyrés sé Prokurorit Disiplinor lidhur me ekzistimin e
arsyes sé bazuar.

3. Né rastet kur propozimi i Zyrés sé Prokurorit Disiplinor nuk éshté i pérpiluar
sipas kushteve té pércaktuara nga paragrafi 2 (dy) i kétij neni, Komisioni
Disiplinor e kthen propozimin né plotésim Zyrés sé Prokurorit Disiplinor, gé
né afat prej 15 ditésh té njéjtin ta plotésoj ose korrigjoj pér procedim té métejme.

4. Né rast se Zyra e Prokurorit Disiplinor nuk e plotéson propozimin sipas
paragrafit 3 (tre), Komisioni Disiplinor me aktvendim e hedhé propozimin,
kundér té cilit nuk lejohet ankesé.

5. Njé kopje e aktvendimit i dérgohet Késhillit Drejtues t&é OAK-sé.

Neni 14
Marréveshja pér pranimin e pérgjegjésisé disiplinore

. Né cdo fazé té Procedurés Disiplinore, Prokurori Disiplinor dhe i paraqituri
mund té negociojné dhe arrijné marréveshje pér pranimin e pérgjegijésisé
disiplinore.

. Marréveshja pérmban:

21. Pranimin e pérgjegjésisé pér shkeljen disiplinore;

2.2.  Masén disiplinore dhe lartésiné apo kohézgjatjen e saj;

. Marréveshja duhet té nénshkruhet nga i paraqituri, Prokurori Disiplinor dhe e
njejta i dérgohet Komisioni Disiplinor pér vendosje.

. Lidhur me marréveshjen pér pranimin e pérgjegjésisé disiplinore njoftohet
fletéparagqitési.

Neni 15
Komisioni Disiplinor

Komisioni Disiplinor pas pranimit té€ propozimit nga Zyra e Prokurorit Disiplinor té
OAK-sé éshté pérgjegjes pér udhéhegjen e procedurés disiplinore kundér té
paragqiturit pér shkelje disiplinore.

Neni 16
Kolegji Disiplinor

Kryetari i Komisionit Disiplinor cakton Kolegjin Disiplinor, i cili pérbéhet prej tre (3)
anétaréve, brenda teté (8) ditéve nga pranimi i propozimit, ku e cakton edhe
kryesuesin.

Neni 17
Pérjashtimi i kryetarit apo anétarit té kolegjit

1. Dispozitat e Kodit té Procedurés Penale té Kosovés, té cilat rregullojné
pérjashtimin e gjyqtarit, zbatohen pérshtatshmérish t kur paraqgiten rrethanat pér
pérjashtimin e kryetarit apo anétarit té kolegjit.

2. Neése kryetari apo anétari i kolegjit méson se ekziston ndonjé arsye pér
pérjashtim, ndérpret ¢do aktivitet lidhur me ¢éshtjen dhe pér kété e njofton me
shkrim brenda 3 (tre) ditésh, Kryetarin e Komisionit Disiplinor, i cili cakton
zévendésimin e tij.

3. Palét né proceduré kané té drejté té kérkojné pérjashtimin e anétarit té kolegjit,
sapo té kené mésuar pér ekzistimin e arsyeve pér pérjashtim. Kérkesén pér
pérjashtim té anétarit té kolegjit, pala duhet té parages me shkrim sé paku 3 (tre)
dité para seancés.

4. Peérjashtimisht, pér shkaget e mésuara mé voné, pala mund ta parages kérkesén
pér pérjashtimin e kryetarit apo anétarit té kolegjit gjaté seancés.

5. Nése kérkesa paragqitet gjaté seancés, kryetari i Kolegjit Disiplinor e urdhéron
palén gé kérkesén nga paragrafi 4 ta paraqes né afat prej 3 (tre) ditésh, né té
kundértén konsiderohet se ka heqé doré nga kérkesa.

6. Kryetari i Kolegjit Disiplinor lidhur me kérkesén si né paragrafin 3 (tre) dhe 4
(katér), njofton kryetarin e komisionit i cili duhet té vendosé né afatin prej 5 (pes€)
ditésh.

7. Pér pérjashtimin e Kryetarit t¢ Komisionit Disiplinor, pérshtatshmérish t sipas
paragraféve 3, 4 dhe 5 vendos Kryetari i Komisionit t& Ankesave.

8. Pér pérjashtimin e anétareve té Komisionit pér Ankesa vendosé kryetari i
Komisionit t& Ankesave.

9. Pér kérkesén pér pérjashtimin e Kryetarit t¢ Komisionit pér Ankesa vendosin
anétaret e tjeré té komisionit.

Neni 18
Shqyrtimi paraprak i Propozimit nga Kolegjit Disiplinor

1. Pas marrjes sé 1éndés né shqyrtim, Kolegji Disiplinor né afat prej shtaté (7) ditésh
e hedhé propozimin e Prokurorit Disiplinor dhe pushon procedurén nése vleréson
se:

1.1.  Nga shkresat e Iéndés nuk rezulton se kemi té béjmé me shkelje disiplinore;

1.2.  Ekzistojné rrethanat qé pérjashtojné pérgjegjésiné disiplinore;

1.3.  Ekziston vendimi i formés sé preré pér té njéjtén ¢éshtje; ose

1.4. Ka arritur afati i parashkrimit pér zhvillimin e Procedurés Disiplinore.
Kundér kétij vendimi lejohet ankesa né afat prej teté (8) ditésh, pér Komisionin pér
Ankesa.

Né rastet kur kolegji vleréson se ka arsye té bazuar, vendos pér zhvillimin e
procedurés disiplinore dhe cakton shqyrtimin kryesor.

Neni 19
Pérgatitja pér seancén disiplinore

Kryetari i kolegjit cakton ditén, orén dhe vendin e mbajtjes sé seancés disiplinore.
Té paragqiturit i dérgohet thirrja né letér t& mbyllur e cila pérfshin: emrin dhe
mbiemrin e té paragqiturit; emrin dhe mbiemrin e paragqitésit; vendin, ditén dhe
orén kur duhet té paraqitet I paraqituri; njoftimin se thirret né cilési té té
paragqiturit.

I paraqituri, né thirrje udhézohet pér té drejtén e tij pér té angazhuar avokat.

Sé bashku me thirrje, té paraqiturit i dérgohet edhe propozimi pér fillimin
procedurés si dhe provat té cilat i bashkéngjiten propozimit;

Neése i paraqituri ose avokati i tij té ftuar né ményré té rregullt, nuk marrin pjesé
né seancé dhe nuk arsyetojné mungesén, seanca kryesore do té mbahet né
mungesé té tyre.

Neni 20
Ftesa

Pjesémarrésit né Proceduré Disiplinore, ftohen sé paku 8 (teté) dité para seancés
kryesore disiplinore.

=

Neni 21
Seanca kryesore

Seanca kryesore mbahet né zyrén e OAK-sé né Prishtiné.

Pérjashtimisht, Kolegji Disiplinor, me pajtimin e Kryetarit t¢ Komisionit
Disiplinor, mund té vendosé qé seanca kryesore té mbahet jashté zyrés t& OAK-sé,
nése pérmes kétij veprimi sigurohet prania e paléve, déshmitaréve dhe e
ekspertéve ose nése grumbullimi i déshmive apo provave pér léndén éshté mé i
lehte.

Kryetari i Kolegjit Disiplinor mund té shtyjé datén e seancés kryesore nése kété e
propozojné palét apo nése nuk jané plotésuar kushtet pér mbajtjen e seancés.

Neni 22
Pjesémarrésit né seancén kryesore

Seanca kryesore mbahet pa praniné e publikut.

Me lejen e Kryetarit té Kolegjit, né seancén kryesore mund té marrin pjesé:
praktikantét, studentét e fakultetit juridik, pjesémarrésit pér nevoja té punimeve
shkencore.
Pjesémarrésit e seancés disiplinore duhet té ruajné fshehtésiné e procedurés
disiplinore.

Neni 23
Procesverbali i seancés kryesore

Pér seancén kryesore mbahet procesverbali me shkrim.

Me propozim té paléve, nése ekzistojné kushtet, Kryetari i Kolegjit Disiplinor
mund té urdhérojé audio incizimin si dhe transkriptimin.

Procesverbali nénshkruhet nga palét, Kryetari i Kolegjit Disiplinor dhe
procesmbajtési.

Neni 24
Hapja e Seancés kryesore

Kryetari i Kolegjit Disiplinor hap seancén kryesore dhe i informon té pranishmit
pér pérbérjen e kolegjit dhe palét né proceduré.

Kryetari i kolegjit konstaton nése té gjithé personat jané ftuar né ményré té
rregullt, nése personat e ftuar jané té pranishém né seancén kryesore dhe nése nuk
kané ardhur, verifikon se a i kané arsyetuar mungesat e tyre.

Neni 25
Udhézimet pér té paraqiturin

Pasi gé Kryetari i Kolegjit Disiplinor té konstatoj se jané plotésuar kushtet pér

mbajtjen e seancés, njofton té paraqiturin pér té drejtat e tij, se:

1.1. ka té drejté t&¢ mos deklarohet pér rastin e tij apo qé té mos pérgjigjet né
asnjérén prej pyetjeve;

1.2.  ka té drejté dhe i lejohet té jep deklaraté pér té gjitha faktet dhe déshmité
kundeér tij dhe té deklaroj faktet dhe déshmité qé jané né favor té tij;

1.3. ka té drejté gé t'iu parashtroj pyetje déshmitaréve, qé t'i udhézojé té tjerét
té déshmitaréve né favor té tij sipas kushteve té njéjta sikurse pér
déshmitarét kundér tij;

1.4. nése deklarohet, atéheré nuk obligohet ta ngarkoj vetveten apo té pranojé
pérgjegjésing;

1.5. mund té mbrojé vetén personalisht apo pérmes ndihmés juridike té
avokatit sipas zgjedhjes sé tij;

1.6. ka té drejté né pérkthim falas, nése nuk e flet gjuhén né té cilén zbatohet
Procedura Disiplinore.

Kryetari i Kolegjit Disiplinor, udhézon té paraqiturin qé té pércjellé me vémendje

seancén disiplinore dhe se mund té parages fakte, t'u parashtrojé pyetje

déshmitaréve dhe ekspertéve, si dhe té béj vérejtje dhe té jap shpjegime rreth
deklarimeve té tyre.

. Kryetari i Kolegjit Disiplinor fton pérfagésuesin e Zyrés sé Prokurorit Disiplinor
qé t'a lexoj propozimin pér procedurén disiplinore.

Neni 26
Deklarimi i té paraqiturit lidhur me Propozimin Disiplinor

. Kryetari i Kolegjit Disiplinor e pyet té paraqiturin se a e ka kuptuar Propozimin e
Prokurorit Disiplinor, dhe pasi qé i njéjti té bindet se i paraqituri e ka kuptuar
propozimin e till¢, e fton té paraqiturin té deklarohet se e pranon aponuk e pranon
pérgjegjésiné disiplinore.

. Kur i paraqituri nuk déshiron té deklarohet lidhur me pérgjegjésiné e tij
disiplinore, konsiderohet se nuk e pranon pérgjegjésiné.

. Kur i paragqituri e pranon pérgjegjésiné disiplinore Kolegji Disiplinor i fton palét
qé té paragesin fjalén pérfundimtare.

Neni 27
Mos prezenca né seancén kryesore

. Nése Prokurori Disiplinor nuk paragitet né seancé dhe mungesén nuk e arsyeton,
Kolegji Disiplinor merr vendim pér shtyrjen e seancés dhe e njofton Drejtorin
Ekzekutiv té OAK-sé.

. Neése i paraqituri nuk paraqitet né seancé dhe nuk e arsyeton mungesén e tij,
seanca kryesore mbahet pa praniné e tij.

. Neése i paraqituri paraqitet né seancé, por avokati i tij mungon edhe pse i ftuar né
ményré té rregullt, dhe nuk jep arsyetim pér kété mungesé ose kur avokati del nga
seanca kryesore pa lejen e kolegjit, seanca kryesore do té mbahet pa praniné e tij.

. Nése déshmitarét apo ekspertét nuk paraqgiten dhe nuk japin arsyetim pér kété
mosparagqitje edhe pse té ftuar né ményré té rregullt, seanca kryesore mund té
mbahet pa praniné e tyre, nése palét pajtohen.

. Nése palét nuk pajtohen, shtyhet seanca dhe palét detyrohen qé té kujdesen pér
sigurimin e prezencés sé tyre né seancén e radhés.

. Sipas propozimit té paléve apo kur Kolegji Disiplinor e vleréson té nevojshme
mund té béhet leximi i deklaratave té déshmitaréve ose mendimeve té ekspertéve.

Neni 28
Mbajtja e rendit gjaté seancés kryesore
. Kryetari i Kolegjit Disiplinor pérkujdeset pér mbajtjen e rendit gjaté seancés.

. Menjéheré pas hapjes i njofton té pranishmit gé té sillen né ményré té duhur dhe
qé té mos pengojné punén e Kolegjit Disiplinor.

9|Page



»

@

Nése ndonjé i pranishém e shkel rendin, pas térhegjes sé vérejtjes sé paré dhe
vérejtjes sé dyté, kolegji mund ti shqiptojé gjobé deri né 250,00 euro.

Kolegji Disiplinor mund té pérjashtojé té paraqiturin apo avokatin e tij nga seanca,
nése edhe pas vérejtjes dhe dénimit si me larté, té njéjtit vazhdojné té prishin
rendin.

Pér veprimet nga paragrafi 4 i kétij neni, njoftohet Zyra e Prokurorit Disiplinor pér
géllime t&é hetimit té shkeljes disiplinore.

Nése Prokurori Disiplinor prish rendin, kryetari i kolegjit e ndérprené seancén
dhe ai menjéheré njofton Drejtorin Ekzekutiv t¢ OAK-sé.

Neni 29
Radhitja e prezantimit té provave

Radhitja e provave pérfshiné té gjitha provat dhe faktet gé kolegji i konsideron t&é
réndésishme pér marrjen e vendimit né ményré té drejté dhe té duhur.

Si rregull, provat e propozuara nga Prokurori Disiplinor paraqiten té parat, pastaj
provat nga i paraqituri apo pérfagésuesi i tij dhe né fund paraqiten provat pér té
cilat kolegji ka vendosur qé té merren sipas vlerésimit té kolegjit.

Deri né fjalén pérmbyllése, palét mund té propozojné prova dhe fakte té reja.

Né vendimin e Kolegjit Disiplinor me té cilin éshté vendosur té nxirren ose té
refuzohen provat e propozuara, palét nuk kané té drejté né ankesé té vecanté.

Neni 30
Marrja né pyetje e déshmitaréve

Para marrjes né pyetje sé déshmitarit, Kryetari i Kolegjit e njofton déshmitarin
pér detyrimin e tij pér té treguar té vértetén dhe pér pasojat ligjore qé bart
déshmia e rrejshme sipas KPRK-sé.

déshmitarit éshté si né vijim: “Duke qené i/ e vetédijshém/me pér réndésiné e
déshmisé dhe pér pérgjegjésiné time ligjore, betohem solemnisht se do té tregoj té
vértetén, vetém té vértetén dhe asgjé pérveg té vértetés, dhe se nuk do té fsheh
asgjé, pér té ciléen kam njohuri”.

Gjatés seancés palét kané té drejtén e parashtrimit té pyetjeve déshmitarit.

Pala e paré gqé do té parashtron pyetjet do té jeté pala propozuese, pastaj pala e
kundért dhe Kolegji Disiplinor.

Neni 31
Marrja né pyetje e ekspertéve

Eksperti, konstatimin dhe mendimin e tij e jep né formé té shkruar.

Kolegji Disiplinor mund ta ftojé ekspertin té jap sqarime dhe plotésime né seancé
disiplinore, nése pér kété propozojné palét né proceduré ose pér kété vleréson
Kolegji Disiplinor.

Para fillimit t&€ marrjes né pyetje té ekspertit, kryesuesi i kolegjit mund té kérkojé
vetédijshém/me pér réndésiné e déshmisé dhe pér pérgjegjésiné time ligjore,
betohem solemnisht se do té zbatojé analizén time té ekspertit me ndérgjegje dhe
ashtu si di mé sé miri, si dhe do té deklarojé konstatimet dhe mendimin tim né
ményré té sakté dhe té plote”.

Gjatés seancés palét kané té drejtén e parashtrimit té pyetjeve ekspertit.

Pala e paré gé do té parashtron pyetjet do té jeté pala propozuese, pastaj pala e
kundért dhe Kolegji Disiplinor.

Neni 32
Mbrojtja e té paraqiturit

I paraqituri merret né pyetje pas administrimit t& provave. Gjaté deklarimit té tij
mund t'i lejohet t'i shfrytézojé shénimet né mbéshtetje t& mbrojtjes sé tij.

Marrja né pyetje e té paraqiturit béhet duke e respektuar dinjitetin e tij.

Té paragqiturin, i pari e merr né pyetje avokati i tij, pastaj Prokurori Disiplinor,
ushtruesi I fletéparaqitjes, dhe né fund Kolegji Disiplinor.

Té paraqiturit pyetjet i parashtrohen né ményré té qarté dhe té sakté.

Neni 33
Fjala Pérfundimtare e Paléve

Pas pérfundimit té procedurés sé provave, kryesuesi i kolegjit fton palét té
paragesin fjalén pérfundimtare. Prokurori Disiplinor deklarohet i pari, pastaj
ushtruesi i fletéparaqitjes, avokati i té paraqiturit dhe i paraqituri.

Paragqitja e fjalés pérfundimtare nga palét mund té kufizohet né kohé nga Kryetari
i Kolegjit Disiplinor pér ¢éshtjet jo relevante.

Né fjalén pérfundimtare, palét mund té paragesin vlerésimin e tyre pér provat e
administruara né seancén kryesore, dhe té shpjegojné pérfundimet e tyre lidhur
me faktet e réndésishme pér vendimin, si dhe té paraqesin dhe arsyetojné
propozimet e tyre lidhur me pérgjegjésiné disiplinore té té paraqiturit, si dhe té
propozojné rrethana lehtésuese apo rénduese qé duhet té merren parasysh gjaté
shqiptimit té¢ masés disiplinore nga kolegji.

Palét né proceduré fjalén pérfundimtare mund ta paraqesin né formé té shkruar.
I paraqituri gjithmoné né fjalén pérfundimtare deklarohet i fundit.

Pas fjalés pérfundimtare té paléve, kryetari i kolegjit e shpall seancén disiplinore
té pérfunduar.

Neni 34
Seanca pér késhillim dhe votim

Kolegji Disiplinor merr vendim pas shqyrtimit dhe votimit né seancé.

Kolegji Disiplinor bazon vendimin e vet vetém né fakte dhe déshmi té shqyrtuara
gjaté seancés disiplinore.

né térési apo né ndérlidhje me njéra tjetrén ashtu qé t& marr vendimin e drejté.
Gjaté marrjes sé vendimit pér ¢éshtjen kryesore, sé pari votohet nése i paragqituri
ka pérgjegjési disiplinore, natyrén e shkeljes, masén disiplinore, shpenzimet e
procedurés dhe paushallin financiar té procedurés disiplinore.

Kolegji  Disiplinor mban procesverbalin pér késhillim dhe té votim, ky
procesverbal pérmban:

51. faktet e shqyrtuara nga kolegji me rastin e nxjerrjes s¢ vendimit dhe cilat
jané konsideruar si té vértetuara dhe cilat si té pavértetuara, nése ka
pasur té tilla;

5.2.  masat disiplinore qé kolegji disiplinor i konsideron si té duhura.

53. konstatimin nése vendimi éshté marré njézéri apo nése ka pasur
mendime té ndryshme nga cilido prej anétaréve té kolegjit;

54. vendimin e kolegjit pér shpenzimet procedurale dhe paushallin
financiar té procedurés disiplinore.

Procesverbali nénshkruhet nga té gjithé anétarét e kolegjit, futet né zarfin e
mbyllur dhe mbahet né dosjen e léndés.

Neni 35
Vendimi me shkrim

Vendimin me shkrim e harton kryetari i kolegjit dhe nénshkruhet nga Kryetari i
Kolegjit Disiplinor dhe procesmbajtési.
Vendimi me shkrim duhet té jeté né pérputhje me vendimin e marr né seancén e
késhillimit dhe votimit dhe i njéjti duhet té pérpilohet né afatin prej 15
(pesémbédhjeté) dité pas pérfundimit té seancés kryesore.
21. Vendimi pérmban hyrjen, dispozitivin, arsyetimin dhe késhillén
juridike.

a) Hyrja pérfshin: emértimin e institucionit, organit qé merr vendimin;
emrin dhe mbiemrin e kryetarit, dhe té anétaréve té Kolegjit Disiplinor
dhe té procesmbajtésit; emrin dhe mbiemrin e té paraqiturit, t¢ dhénat e
propozimit pér masé disiplinore; emrin dhe mbiemrin e pérfagésuesit té
Zyrés sé Prokurorit Disiplinor, té ushtruesit te fletéparaqitjes, té avokatit
té té paraqiturit, dhe datén e marrjes sé vendimit.

b) Dispozitivi i vendimit pérmban té dhénat personale té té paragqiturit:
emrin dhe mbiemrin, numrin e licencés, pérshkrimin e veprimeve qé
konsiderohen shkelje disiplinore dhe kualifikimin juridik té shkeljes
disiplinore, vendimin pér shpalljen pérgjegjés dhe masés disiplinore,
vendimin pér shpenzimet procedurale dhe té paushallit financiar té
procedurés disiplinore apo vendimin pér lirim nga pérgjegjésia
disiplinore dhe publikimin e vendimit disiplinor.

c) Nérast té disa shkeljeve pér té cilat i paraqituri shpallet pérgjegjés, né
dispozitivin e vendimit, Kolegji Disiplinor cakton masat pér secilén
shkelje vec e ve¢ dhe pastaj shqipton masén unike disiplinore.

2.2.  Ngé arsyetim e vendimit paraqget arsyjet pér ¢do piké vec e veg té
vendimit.

3. Nése té paragqiturit i shqiptohet masa disiplinore e pezullimit apo humbjes sé té
drejtés sé ushtrimit té profesionit té avokatit me vendimin e formés sé preré
njoftohen Gjykatat, Prokurorité dhe institucionet tjera relevante né Republikén e
Kosovés.

Neni 36
Shpenzimet e procedurés dhe paushalli

1. Neése i paraqituri shpallet pérgjegjés i njejti detyrohet né pagesén e shpenzimeve
té procedurés disiplinore dhe paushallit.
2. Neése i paraqituri nuk shpallet pérgjegjés shpenzimet bien né barré te buxhetit té
OAK-sé.
3. Shpenzimet e procedurés pérbéhen nga:
-shpenzimet pér anétarét e Kolegjit Disiplinor,
-shpenzimet pér ekspert,
-shpenzimet pér déshmitaré,
-shpenzimet pér pérkthyes/interpretues.

Neni 37
Komisioni pér Ankesa

Komisioni pér Ankesa né cilésiné e organit té shkallés sé dyté vendos lidhur me
ankesat gé parashtrohen kundér vendimeve té Kolegjit Disiplinor. Kur komisioni pér
Ankesa vendos sipas ankesave disiplinore éshté i detyruar té I pérmbahet Ligjit pér
Avokating, Statutit t¢ OAK-sé, dhe dispozitave té parapara me kété rregullore
disiplinore.

Neni 38
Ankesa kundér vendimit té Kolegjit Disiplinor

1. Kundér vendimit té Kolegjit Disiplinor, palét kané té drejté ankese né afat prej 8
(teté) dité nga data e pranimit té€ vendimit.

2. Ankesa i drejtohet Kolegjit Disiplinor, pér komisionin e ankesave né kopje té
mjaftueshme pér palét né proceduré.

Neni 39
Ankesa

1. Ankesa pérmban:
1.1.  emrin e organit té cilit i drejtohet;
1.2.  té dhénat e paragqitésit té ankesés;
1.3.  té dhénat e vendimit té ankimuar;

1.4. arsyet dhe bazén juridike pér ankesé;

1.5.  propozimin pér anulimin e ploté apo té pjesshém apo ndryshimin e
vendimit té ankimuar dhe

1.6.  datén e paraqitjes dhe nénshkrimin e ankesés.

Neni 40
Baza pér ankesé

1. Vendimi i Kolegjit Disiplinor mund té ankimohet pér shkak té:
1.1 shkeljes sé dispozitave té Procedurés Disiplinore;
1.2 zbatimi té gabuar té drejtés materiale;
1.3 vértetimit té gabueshém apo jo té ploté té gjendjes faktike;
1.4 vendimit pér llojin, lartésiné dhe kohézgjatjen e masés disiplinore
1.5 vendimit pér shpenzimet e procedurés

Neni 41
Procedimi i ankesés

—_

1.Pas pranimit té ankesés, zyrtari pérgjegjés i OAK -sé e protokollon ankesén.

2. Zyrtari pérgjegjés i OAK -s€, brenda afatit prej 3 (tri) ditésh, njé kopje té ankesés i
dérgon palés sé kundérshtare, té cilét mund té paragesin pérgjigje né ankesé
brenda 8 (tet€) ditésh nga pranimi i kopjes sé ankesés.

3. Pas skadimit té kétij afati, zyrtari pérgjegjés i OAK -sé brenda 5 ditésh, ankesén,
pérgjigjen né ankesé dhe shkresat tjera té léndés ia procedon Komisionit pér
Ankesa.

4. Pas pranimi té shkresave té léndés, Kryetari i Komisionit pér Ankesa, né afate prej

8 ditésh cakton kolegjin prej 3 anétarésh, nga radha e anétaréve té Komisionit pér

Ankesa, njérin nga té cilét e cakton kryetar té kolegjit, pér shqyrtimin e ankesés

disiplinore.

Neni 42
Shqyrtimi i ankesés

1. Komisioni pér Ankesa vendos:
1.1. Né seanca té mbyllura apo
1.2.  Né seancé dégjimore.

Neni 43
Seancat e mbyllura

Ankesat kryesisht shqyrtohen né seanca té mbyllura, pérveg né rastet kur anétarét e
Kolegjit pér Ankesa apo sipas propozimit té paléve e vlerésojné té arsyeshme se, pér
sqarimin e ¢éshtjes disiplinore ka nevojé té organizohet seanca dégjimore né praniné
e paléve.

Neni 44
Seancat dégjimore

Neé rastet e seancave dégjimore para Kolegjit pér Ankesa, zbatohen pérshtatshmérisht
dispozitat e késaj Rregulloreje.

Neni 45
Vendimi sipas ankesés

1. Kolegji pér Ankesa né seancé té mbyllur apo né seancé dégjimore mund té:
1.1.hedh poshté ankesén si té paafatshme apo té palejueshme;
1.2.refuzojé ankesén si té pabazuar dhe té vértetojé vendimin e shkallés sé paré;
1.3.aprovojé ankesén dhe té ndryshojé vendimin e ankimuar.
1.4.té anulojé vendimin dhe ta kthejé rastin né shkallén e paré pér rivendosje.

2. Neése Kolegji Disiplinor merr cilindo nga vendimet e parapara si né paragrafin 1
néparagrafi 1.1, 1.2 dhe 1.3 té kétij neni, vendimi i Kolegjit pér Ankesa &éshté i
formés sé preré.

3. Neése kolegji njé heré e ka kthyer ¢éshtjen né rishqyrtim né shkallé té paré, heréne
dyté do té vendos vet me aktvendim meritor.

Neni 46
Hedhja e ankesave té paafatshme

Kolegji pér Ankesa me aktvendim e hedh ankesén si té paafatshme kur konstaton se
éshté paraqitur pas kalimit té afatit ligjor.

Neni 47
Hedhja e ankesés sé palejueshme

Kolegji pér Ankesa me aktvendim e hedh ankesén si té palejueshme kur konstaton se
éshté paragitur nga personi pa té drejté ankese ose nga personi qé ka hequr doré nga
ankesa.

Neni 48
Refuzimi i ankesés sé pabazé dhe vértetimi i vendimit té Kolegjit Disiplinor

Kolegji pér Ankesa me aktvendim refuzon ankesén si té pabazé dhe vérteton

vendimin e Kolegjit Disiplinor kur vérteton se nuk ekzistojné shkaget pér té cilat éshté
ushtruar ankesé ndaj vendimit dhe nuk ka shkelje té akteve juridike t&¢ OAK-sé.

Neni 49
Anulimi i vendimit té Kolegjit Disiplinor dhe kthimi né rivendosje

. Kolegji pér Ankesa, né raste té caktuara, anulon vendimin e Kolegjit Disiplinor

dhe ¢éshtjen e kthen né rivendosje kur vérteton se:

1.1.ekziston shkelje té dispozitave té procedurés disiplinore dhe Kolegji pér
Ankesa nuk mund té procedojé sipas nenit 51 té késaj Rregulloreje; ose

1.2.pér shkak té vértetimit té gabueshém ose jo té ploté té gjendjes faktike
duhet urdhéruar seancé té re dégjimore para Kolegjit Disiplinor dhe Kolegji
pér Ankesa nuk mund té procedojé sipas nenit 51 té késaj Rregulloreje.

Neni 50
Ndryshimi i vendimit té kolegjit disiplinor

. Kolegji pér Ankesa e ndryshon vendimin e Kolegjit Disiplinor me aktvendim kur
vérteton se Kolegji Disiplinor ka béré vértetim té gabuar apo jo té ploté té fakteve,
dhe pér kéte géllim:
1.1.né bazé té kérkesés sé paléve ose sipas detyrés zyrtare, zbaton seancé
dégjimore pér té marré prova té reja apo pér té pérséritur shqyrtimin e
provave né ményré qé té vlerésojé drejté dhe té ¢mojé provat materiale; ose
1.2.mund té vértetojé dhe té ¢mojé provat materiale pa mbajtur shqyrtim, nése
nuk ka nevojé pér té marré prova té reja apo pér té pérséritur shqyrtimin e
provave.

Neni 51
Arsyetimi i Vendimeve té Kolegjit pér Ankesa

1. Kolegji pér Ankesa né arsyetimin e vendimit vleréson pretendimet ankimore
dhe konstaton nése ka gjetur shkelje gjaté shqyrtimit té ankesés.

2. Neése Kolegji pér Ankesa e refuzon ankesén dhe e vérteton vendimin e Kolegjit
Disiplinor, i argumenton shkaget e refuzimit dhe i sqaron pretendimet
ankimore.

3. Kur vendimi i Kolegjit Disiplinor anulohet pér shkak té shkeljeve té rregullave
té Procedurés Disiplinore, né arsyetim shénohen dispozitat e shkelura dhe né
cka konsistojné shkeljet.

4. Nése vendimi anulohet pér arsye té vértetimit té gabuar apo jo té ploté té
gjendjes faktike, né arsyetim konstatohen léshimet pér vértetimin e fakteve,
dhe jepen udhézime konkrete se si duhet vepruar.

Neni 52
REFORMATIO IN PEIUS

Kur ankesa éshté paraqitur vetém nga i paraqituri, Kolegji pér Ankesa gjithmoné e
merr parasysh parimin juridik REFORMATIO IN PEIUS.

Neni 53
Procedura né Kolegjin Disiplinor pas kthimit té 1éndés né rishqyrtim

1. Gijateé rishqyrtimit, Kolegji disiplinor vepron né bazé té propozimit disiplinor,
duke i respektuar udhézimet e Kolegjit pér ankesa.

2. Palét kané té drejté qé té paragesin fakte dhe déshmi té reja gjaté seancés sé re
dégjimore.

Neni 54
Mbrojtja gjyqésore

Kundér vendimit té shkallés sé dyté né pérkatésisht pérfundimtar, me té cilin éshté
shgiptuar masa disiplinore mund té hapet konflikti administrativ né Gjykatén
kompetente vetém pér rastet e pércaktuara me Ligjin pér Avokatiné.

Neni 55
Plotéfuqishméria dhe publikimi i vendimeve

Vendimet pérfundimtare té organeve disiplinore t&é OAK-sé marrin vulén e
plotéfugshmérisé dhe vulén e ekzekutueshmérisé. Vendimet pérfundimtare
publikohen né faqgen zyrtare té OAK-sé dhe revistén “Avokati Kosovar”, duke i
anonimizuar té dhénat personale té paléve.

Neni 56
Shlyerja nga evidenca disiplinore

1. Vendimi me té cilin éshté caktuar masa disiplinore shlyhet nga dosja e avokatit
pas kalimit té afatit prej 1(nj€) viti pér shkelje té lehta disiplinore dhe 2 (dy) vite
pér shkelje té rénda disiplinore gé nga plotfugishméria e vendimit.

2. Pavarésisht paragrafit 1 té kétij neni, humbja e té drejtés sé ushtrimit té Avokatisé
nga ushtrimi i profesionit té€ avokatit nuk shlyhet nga evidenca disiplinore.

Neni 57
Procedura Disiplinore kundér avokatéve nga shtetet tjera

Procedura disiplinore kundér avokatéve nga shtetet tjera, qé jané regjistruar né
regjistrin e avokateve té huaj, zbatohen pérshtatshmérisht dispozitat pérkatése té
Ligjit pér Avokatiné.

DISPOZITAT KALIMTARE DHE HYRJA NE FUQI

Neni 58
Dispozitat kalimtare

Procedurat disiplinore té filluara para hyrjes né fuqi té késaj rregullore zhvillohen
sipas dispozitave té késaj rregulloreje.

Neni 59
Hyrja né fuqi

Plotésimet dhe ndryshimet e késaj rregulloreje hyn né fuqi né ditén e miratimit nga
Kuvendi i Odés sé Avokatéve té Kosovés dhe zbatohet nga ajo daté.

Prishtiné, 26.06.2023
Avokat Behar Ejupi, Kryetar
Oda e Avokatéve té Kosovés

